
Skálatrøð, 16. august 2017 

 

 

 

 

 

Viðmerkingar til hoyringsskriv um Marknaðaravgerðir, sent í hoyring 11. apríl 2017. 

 

 

 

Fjarskiftiseftirlitið sendi 11. apríl 2017 útkast til eitt rit um regulering av marknaðum og útkast til 4 

marknaðaravgerðir í hoyring. Hoyringspartar eru Føroya Tele og Vodafone. Báðir partar hava latið inn 

hoyringsskriv við nógvum og viðkomandi viðmerkingum. Harumframt hava hoyringsskrivini givið høvið til at 

greina nærri ávís viðurskifti, sum kanska ikki vóru so greið, serstakliga viðvíkjandi hvørji kriteriir eru galdandi 

fyri nær tænastur kunnu sigast at hoyra til ein og sama marknað. 

Í hesum skjali verða viðmerkingarnar viðgjørdar. 

Hetta ritið er skipað soleiðis: 

- Generellar viðmerkingar frá hoyringspørtunum 

- Regulering av fjarskiftismarknaðum 

- Útkast til marknaðaravgerð: Fastnet hald – smásølumarknaður 1 

- Útkast til marknaðaravgerð: Fastnet access (originering) – heilsølumarknaður 2 

- Útkast til marknaðaravgerð: Fastnet terminering – heilsølumarknaður 3 

 

Vegna Fjarskiftiseftirlitið 

Jógvan Thomsen, stjóri 

/ Marner Jacobsen, búskaparfrøðingur  

Generellar viðmerkingar frá hoyringspørtunum 
 

Vodafone 

Vodafone tekur undir við at kappingin ikki er nøktandi, og vónar at marknaðaravgerðirnar fara at skapa 

betri fortreytir fyri kapping. 

Vodafone mælir til, at Fjarskiftiseftirlitið (FSE) tilskilar sær heimild til at sekta RMS veitarar fyri brot á 

skyldur. 

Viðmerking frá FSE 

Til tess at forða fyri framhaldandi broti á RMS-skyldu(r), kann FSE áleggja RMS-veitaranum dagliga ella 

vikuliga bót, við heimild í FSL § 72, ið er soljóðandi: 

“Fjarskiftiseftirlitið kann áleggja tí, [...] sum ikki fylgir boðum ella avgerðum frá 

Fjarskiftiseftirlitinum, dagliga ella vikuliga bót, til undanlátið ella brotið heldur uppat, 

uttan so, at harðari revsing er uppiborin eftir aðrari lóggávu.” 

Harumframt hevur FSE heimild til at taka aftur loyvi til at útinna fjarskiftisvirksemi, um so er at RMS-veitarin 

ikki fylgir avgerðum hjá FSE, jb. FSL § 73, stk. 1 nr. 3, ið er soljóðandi: 

“Fjarskiftiseftirlitið kann taka aftur tillutað loyvi, frekvensloyvi og nummartilfeingi, um 

veitarin av grovum óansni: 

[...] 

3) Ikki fylgir avgerðum, tiknar við heimild í hesi lóg.” 

Loksins er møguleiki fyri at koma undir revsing við bót fyri brot á skyldur, sum eru álagdar við heimild í § 10, 

stk. 1 , nr. 2 og 3 (Ikki diskriminatión og gjøgnumskygni), jb. FSL § 74, har viðkomandi brotini eru soljóðandi: 

“Um ikki harðari revsing er uppiborin eftir aðrari lóggávu, verður við bót revsaður 

[...] 

2)   tann, ið ikki heldur skyldur, ið eru álagdar við heimild í § 10, stk. 1, nr. 2 og 3, 

[...] 

Stk. 4. Feløg og aðrir løgfrøðiligir persónar verða revsaðir sambært reglunum í kapitli 5. í 

revsilógini. 

Stk. 5. Tá ið revsing verður ásett eftir stk. 1, nr. 2, skulu afturat vanligu reglunum í 10. 

kapitli í revsilógini takast atlit til umsetningin hjá tí løgfrøðiliga persóninum árið fyri 

dómssøgnina, ella til sektaruppskot er fyrilagt.” 

Sostatt metir FSE, at hædd er tikin í lógini fyri viðmerkingini hjá Vodafone. 

Harumframt hevur ein veitari, sum fær eitt fíggjarligt tap orsakað av at ein annar veitari í stríð við reglurnar 

misnýtir sína marknaðarstøðu, ella sum á annan hátt við at bróta reglurnar elvir til tap hjá órættaða 

veitaranum, møguleika fyri at stevna eftir endurgjaldið við dómstólarnar. Tað er tó saksøkjari sum skal 

prógva sítt fíggjarliga tap og at tað stavar frá brotinum hjá hinum veitaranum. 

Føroya Tele 

Føroya Tele: 

a) tekur ikki undir við, at varslið til ígildissetan er so stutt, 

b) mótmælir, at reglurnar um roknskaparligt sundurbýti og prístamarhald verða settar í verk áðrenn 1. 

januar 2018, 

Viðmerking frá FSE: 

Generelt er lagt upp til í útkastunum til marknaðaravgerðir, at skyldurnar koma í gildi 1. juli 2017, tó 1. 

august 2017 viðv. at útvega ein standard “connector” millum TotalView og BroadWorks1. Eyðvitað mugu 

hesar ígildiskomur broytast, nú vit longu eru komin inn í august. 

Generelt kann sigast, at skyldurnar: 

- Kervisatgongd (FSL § 11), 

- Ikki diskriminatión (FSL § 12), og 

- Gjøgnumskygni (FSL § 13) 

krevja ikki nógva fyrireiking hjá veitarunum, og tí er heldur ikki neyðugt við einum longum skotbrá fyri, nær 

skyldurnar koma í gildi. 

Á marknaði 1 fyri fastnet hald er álagt Føroya Tele ein skylda um prístamarhald. Har er prísásetingarhátturin 

“søguligir prísir”. Tað merkir at Føroya Tele, ið hevur fingið álagt hesa skyldu, skal grundað prísin á fastnet 

haldum og tilhoyrandi tænastur á roknskaparliga uppgjørdu kostnaðirnar, sum kunnu førast til viðkomandi 

hald ella tænastur, og við eini renting svarandi til WACC uppá 5,35% p.a. Í sama viðfeingi hevur Føroya Tele 

fingið álagt skyldu um at gera kostnaðarroknskap, grundaðan á “Activity Based Costing“ háttin. Báðar 

skyldurnar hava sum fyritreyt, at Føroya Tele innrættar roknskaparskipaninar so tær lúka krøvini. Tað 

verður tí mett rímiligt, at skyldan kemur í gildi 1. januar 2018, eins og ført fram av Føroya Tele. 

Á marknaði 1a fyri vekslaraskipanir og hartil knýttar kt-loysnir, eru umframt skyldu um kervisatgongd, og 

ikki diskriminatión ætlan um at áleggja skyldur um tíðaravmarkað forboð móti binding og bunting, og skylda 

til at stilla alternativar veitarar javnbjóðis Føroya Tele viðvíkjandi samvirkni. Við undantak av skyldini um at 

levera ein standard “connector” millum TotalView og BroadWorks, kunnu allar hinar skyldurnar lúkast uttan 

stórvegis varning, tí tær krevja lítlar fyrireikingar. 

Fyrivarni skal tó takast fyri, nær og hvørjar skyldur verða settar í verk á marknaði a1, tí Formula kemur við 

einum yvirliti yvir hvørjir ítøkiligir munir eru fyri vinnukundar sum nýta TotalView saman við BroadWorks frá 

ávikavist Føroya Tele ella Vodafone, um teir velja telefoni frá ávikavist Føroya Tele ella Vodafone. Tá hetta 

fyriliggur við endan av august 2017, tekur Fjarskiftiseftirlitið endaliga avgerð. Av tí at hoyringssvarini til 

hinar marknaðirnar eisini gera viðmerkingar til marknað 1a, verða í ávísan mun gjørdar viðmerkingar til 

hendan marknaðin, hóast hann ikki er liðugt viðgjørdur. Eftirfylgjandi viðmerkingar og tíðarfreistir skulu 

takast við hesum fyrivarni. Ítøkiligu hoyringssvarini til marknað 1a koma seinni, tá marknaðaravgerðin er 

liðugt viðgjørd og fyriliggur, men av tí at  

                                                           
1 Framleiðari av BroadWorks er BroadSoft úr USA (www.broadsoft.com). 

http://www.broadsoft.com/

Á marknaði 2 og 3 er áløgd skylda um prístamarhald (FSL § 15, stk. 1 og 3) grundað á “rímiligar prísir”, og 

har prísásetingarhátturin er “benchmark”. Hendan skyldan kann lúkast við stuttum skotbrá, tí prísurin er 

kendur og krevur ikki stórvegis fyrireiking av veitarunum. 

Loksins er áløgd skylda um roknskaparligt sundurbýti á marknaði 1, 2 og 3. Hendan skyldan krevur 

fyrireikingar av roknskaparskipanini. Tískil verður mett, at tað er rímiligt at seta hesa skyldu í verk pr. 1. 

januar 2018, eins og ført fram av Føroya Tele. 

Av tí at hoyringstíðarskeiðið bleiv longt, og við atliti til omanfyristandandi, verður mett at rættast er at 

áseta hesar gildistíðir: 

- Generelt koma skyldurnar á marknaði 1, 1a, 2 og 3, í gildi 1. oktober 2017, tó so at: 

- Skyldan á marknaði 1, um prístamarhald grundað á søguligar prísir, kemur í gildi 1. januar 2018. 

- Skyldan á marknaði 1, um kostnaðarroknskap, kemur í gildi 1. januar 2018. 

- Skyldan á marknaði 1, 2 og 3, um roknskaparligt sundurbýti, kemur í gildi 1. januar 2018. 

- Skyldan á marknaði 1 a, um at levera ein standard connector, kemur (ætlandi) í gildi pr. 1. 

november 2017. 

Regulering av fjarskiftismarknaðunum 
Ritið “Regulering av fjarskiftismarknaðum – Lógarkarmar, búskaparligt ástøði, mannagongdir til skilmarkan, 

viðkomandi marknaðir og allýsingar” varð sent Føroya Tele og Vodafone til hoyringar 11. apríl 2017. 

Partarnir høvdu ongar viðmerkingar til ritið. Tó benda viðmerkingarnar hjá Føroya Tele um hvørt fartelefoni 

og fastnet telefoni eru substituerbarar tænastur á, at tað er uppá sítt pláss at lýsa hugtakið substitutión 

nærri. Tískil verða brotini 1.6.2, 1.6.3 og 1.6.4 í ritinum “Regulering av fjarskiftismarknaðum”, víðkað við 

uml. hesum innihaldi: 

Uppí triðjseinasta brotið í 1.6.2 verður skoytt uppí: 

“[...]Ein marknaður hevur soleiðis tvær dimensiónir: tænastur og geografisk vídd.” 

Hereftir verður sum nýtt brot sett, um endamálið við at skilmarka marknaðir: 

“Endamálið við at skilmarka marknaðin á hendan hátt er at avgera, hvørt veitararnir á marknaðinum hava 

marknaðarmakt; t.e. um teir eru førir fyri lønandi og varandi at halda ein prís sum er hægri enn prísurin, 

sum vildi verið undir kapping.” 

Í brotið 1.6.3 um substitutión verður innsett: 

“Eftirspurningssubstitutión merkir meira formliga, at keypararnir av tænastuni A reagera uppá eina 

príshækking á tænastu A (ella príslækking á eini substitutt-tænastu B) við at keypa substituttið B heldur enn 

tænastu A; við øðrum orðum, at tænasta B útinnir eitt kappingartrýst á tænastu A. Tað er tó ikki eitt krav, at 

“allir” keypararnir flyta yvir til substitutt-tænastu B, men einans at nóg nógvir flyta til at tað ikki lønar seg 

varandi at hækka prísin á tænastu A. 

Prísurin á tænastu A og B nýtist ikki at vera tann sami, til tess at tænasta B leggur eitt kappingartrýst á 

tænastu A. Um tænasta B til dømis hevur hægri kvalitet enn tænasta A, so er marknaðurin ofta býttur 

soleiðis, at nakrir brúkarar leggja størri dent á hægri kvalitet og eru minni prísviðkvæmir, og tí keypa 

tænastu B, meðan aðrir eru meira prísviðkvæmir og tí keypa tænastu A. Um prísurin á tænastu A hækkar 

varandi, soleiðis at tænasta A nú varandi er lutfalsliga dýrari enn tænasta B, so vilja nakrir brúkarar skifta frá 

at keypa tænastu A til frameftir at keypa tænastu B. Spurningurin er so aftur, um tað eru nóg nógvir 

brúkarar sum skifta frá A til B, til at tað ikki lønar seg hjá veitaranum av tænastu A at hækka prísin. Eru tað 

nóg nógvir brúkarar sum skifta, so er talan um eftirspurningssubstitutión millum tænastu A og B, hóast tær 

handla til ymiskan prís. 

Ein marknaður nýtist heldur ikki at vera symmetriskur; tænasta B kann leggja eitt trýst á tænastu A, uttan at 

tænasta A leggur eitt tilsvarandi kappingartrýst á tænastu B. Er tænasta B betri ella størri enn tænasta A, so 

kann hon leggja eitt kappingartrýst á tænastu A, uttan at tænasta A leggur eitt tilsvarandi kappingartrýst á 

tænastu B. Til dømis kann ein handil við einum breiðum vøruúrvæli avmarka, hvønn prís ein minni handil í 

sama øki sum bert hevur eitt avmarkað vøruúrvæl, kann taka, meðan tann lítli handilin ikki gevur eitt 

tilsvarandi kappingartrýst hinvegin, á hvørjar prísir tann stóri handilin kann taka. Á sama hátt kann ein betri 

heilivágur leggja eitt loft fyri, hvønn prís til ber at taka fyri ein minni effektivan heilivág, uttan at minni 

effektivi heilivágurin er førur fyri at avmarka, hvønn prís til ber at taka fyri tann betra heilivágin. 

Ført yvir á fjarskiftismarknaðin, so kann væl henda, at prísurin á fastneti leggur eitt loft fyri, hvønn prís tað 

ber til at taka fyri fartelefoni, uttan at prísurin á fartelefoni leggur sama kappingartrýst á, hvønn prís tað er 

møguligt at taka fyri fastnet telefoni. 

Tað eru nógvir marknaðir, har tænastur sum í roynd og veru kunnu tað sama, kortini ikki hoyra til sama 

marknað. Til dømis: 

- Til ber at sløkkja tostan við bæði mineralvatni og sodavatni. Men spurningurin er, um ein lítil men 

varandi príshækking á mineralvatni hevði fingið nóg nógvar brúkarar at skift yvir til sodavatn, so at 

tað ikki loysti seg at hækka prísin á mineralvatni? 

- Bilar, súklur og almenna bussleiðin kunnu øll flyta ein persón frá A til B. Men spurningurin er, um 

ein lítil men varandi hækking av prísinum á øllum persónbilum hevði ført til, at nóg nógvir brúkarar 

skifta yvir til at nýta bussleiðina ella súkla, til at tað ikki lønar seg at hækka prísin á persónbilum. 

- Ein kann eta seg mettan við at hava eplir ella rís afturvið. Men spurningurin er um føroyingar í nóg 

stórum talið høvdu skift yvir til rís ella pasta, soleiðis at tað ikki loysti seg at hækka prísin á eplum 5-

10%. 

Ført yvir á fjarskiftismarknaðin, so vísir tað seg, at hóast til ber at tosa sínamillum bæði á fastneti og 

fartelefon, so hoyra fastnet og fartelefoni ikki til sama marknað. Har eru eginleikar sum gera, at summi 

fyritrekkja bæði at hava fastnet og fartelefon, onnur bert fastnet, uppaftur onnur bert fartelefon. Tí er ikki 

nóg stór eftirspurningssubstitutión. 

Hóast tað ikki er eftirspurningssubstitutión, so kann talan vera um útboðssubstitutión. 

Útboðssubstitutión merkir, at alternativir framleiðarar reagera uppá eina príshækking á tænastu A við at 

koma inn á marknaðin við eini tilsvarandi tænastu B, sum kann taka kappingina upp við tænastu A. Er 

møguleiki fyri tí, so leggur hesin møguleikin fyri kapping eitt kappingartrýst á tænastu A. Eru sannlíkindi fyri 

at nóg nógvir kundar eftir príshækkingina flyta frá tænastu A til tænastu B, til at tað ikki vil løna seg hjá 

veitaranum av tænastu A at hækka prísin, so er talan um útboðssubstitutión. 

Útboðssubstitutión síggja vit oftast, tá ein alternativur framleiðari frammanundan hevur framleiðslutøknina 

tøka til at fara inn á marknaðin. Til dømis er hugsandi, at eitt bryggjarí sum tappar sodavatn rættiliga bíliga 

kann fara inn á marknaðin fyri mineralvatn, um so er at prísurin á mineralvatni hækkar varandi, soleiðis at 

tað gerst meira lønandi at taka kappingina upp. 

Ført yvir á fjarskiftismarknaðin, so er ongin útboðssubstitutión millum fartelefoni og fastnet, tí 

framleiðslutólini til at veita fartelefoni kunnu ikki umstillast til at veita fastnet, og øvugt.” 

Í brotið 1.6.4 um hypotetiska monopolið og SSNIP testina, í 4. broti, hevur ein villa sníkt seg inn. Setningurin 

“...Er svarið nei, so er skilmarkingin av marknaðinum ov breið” verður rættaður til “...Er svarið nei, so er 

skilmarkingin av marknaðinum ov smøl”. 

Harnæst verður sett inn beint aftaná, sum nýtt brot: 

“At hypotetiski monopolisturin ikki kann hækka prísin lønandi (svarið uppá SSNIP testina er nei) má 

nevniliga skyldast, at tað eru vørur ella tænastur sum ikki eru við í marknaðarallýsingini, sum kundarnir 

skifta yvir til tá hypotetiski monopolisturin hækkar prísin. Hesar substituttvørur ella tænastur áttu av 

røttum at verið við á marknaðarallýsingini, og vit mugu tí staðfesta at allýsingin var ov smøl. 

Tískil er næsta stigið at taka hesar vørur ella tænastur inn í marknaðarallýsingina, og síðani gjøgnumføra 

SSNIP testina einaferð enn. Hetta verður endurtikið, til svarið uppá SSNIP testina er “ja”; hypotetiski 

monoplisturin er nú førur fyri lønandi og varandi at hækka prísin 5-10%, tí ongar substituttvørur ella 

tænastur eru uttanfyri marknaðin longur.” 

Sum byrjan uppá brot 6 í 1.6.4 verður sett: 

“Mannagongdin í testini er, at byrjað verður við fáum produktum ella tænastum, sum mugu metast at 

substituera hvørja aðra. Kann hypotetiski monopolisturin ...“ 

Loksins verður seinasta brot í 1.6.4 broytt til: 

“Kann hypotetiski monopolisturin hinvegin lønandi og varandi hækka prísirnar, so hava vit sannlíkt funnið 

marknaðin, tí vit nú hava fingið allar tær vørur og tey geografisku økir sum kappast við í allýsingina av 

marknaðinum. Ein hypotetiskur monopolistur á hesum marknaðinum kann tí lønandi og varandi hækka 

prísirnar 5-10%.” 

Aðrar broytingar í útkastinum til ritið: Regulering av fjarskiftismarknaðum: 

FSE hevur harumframt gjørt fylgjandi broytingar í útkastinum til ritið “Regulering av fjarskiftismarknaðum”:  

1. Smærri tillagingar í formælinum, seinasta brotið. 

 

2. Í broti 1.2.4 um ráðandi marknaðarstøðu, er áðrenn seinasta brot sett inn: 

“Fjarskiftislógin, § 8 stk. 4, ásetir at: 

“Fjarskiftiseftirlitið kann, um serlig viðurskifti tala fyri hesum, tilnevna ein veitara at vera 

RMS-veitara, hóast marknaðarparturin er niðanfyri 50 prosent.” 

Í slíkum førum verður mett um økonomisku styrkistøðuna hjá fyritøkuni, og um kappingarbygnaðin. 

Herundir verður mett um kappingartrýstið á veitaran sum stavar frá (O.J. 2009/C 45/02, 2009, pp. 

8, para 12): 

– kappingartrýsti frá verandi kappingarneytum í verandi kappingarstøðu, 

– hvørt verandi kappingarneytar trúliga kunnu víðka um sítt virksemi2, 

– hvørt nýkomarar trúliga kunnu koma inn á marknaðin3, og um 

– keyparamakt. 

                                                           
2 Á enskum: “expansion”. 
3 Á enskum: “entry”. 

Fjarskiftiseftirlitið kann meta at kappingartrýstið ikki er nóg stórt, og at slík “serlig viðurskifti” 

harvið fyriliggja, hóast talan er um kapping ella potentiella kapping á marknaðinum. Talan kann eitt 

nú vera um fleiri faktorar sum hvør sær ikki eru nokk til at staðfesta ráðandi marknaðarstøðu, men 

sum tiknir undir einum, samanlagt mugu metast at føra til eina staðfesting av ráðandi 

marknaðarstøðu, jb. ES vegleiðing um Artikul 102, para 10 (O.J. 2009/C 45/02, 2009, p. 8).” 

3. Fjarskiftiseftirlitið hevur eisini valt at lýsa vegleiðandi mannagongdina í sambandi við 

marknaðarkanningar og marknaðaravgerðir. Hendan vegleiðandi mannagongdin er sett inn sum 

nýtt brot 1.7. Brotini 1.7 – 1.13 gerast tískil til brot 1.8 – 1.14. Nýggja brotið 1.7 er soljóðandi: 

“Í brotunum 1.2 – 1.6 frammanfyri eru tættirnir og hugtøkini viðgjørd, sum innganga í sambandi við 

regulering av fjarskiftismarknaðum. 

Fjarskiftiseftirlitinum er ikki formliga álagt at nýta nakra ávísa mannagongd, til tess at nýta 

heimildirnar í fjarskiftislógini til útpeikan av RMS veitarum eftir FSL § 8 og áleggjan av ex ante 

skyldum eftir FSL § 10. 

Fjarskiftiseftirlitið hevur tó valt sum meginreglu at fylgja tí mannagongd sum 

fjarskiftismyndugleikar4 í londunum kring okkum fylgja. Hendan mannagongdin fevnir í 

princippinum um 5 stig, og er skitsera í mynd 1 niðanfyri. 

 

Skitsan omanfyri er vegleiðandi. Víkt kann vera frá mannagongdini í mynd 1, um umstøðurnar tala 

fyri tí. Eitt nú kann skilmarkanin, marknaðarmegin og/ella trýstigatestin í summum førum vera so 

eyðsýnd, at ongin orsøk er til at gera nógv burturúr einstøku stigunum ella pørtum av teimum, – og 

við hvørt ber til heilt at útiláta eitt ella fleiri stig. 

                                                           
4 Og kappingarmyndugleikar. 

Skilmarkað 
marknaðin (tænastur 
og landafrøði):
• Substitutión
• Hypotetiska 

monopolið

• SSNIP testin

Met um 
marknaðarmegi
• Konsentratión
• Verandi kapping
• Potentiel kapping
• Keyparamakt etc.

Kannað um 
trýstigatestin er 
uppfylt:

• Høg og varandi 
nýkomaragátt

• Ikki útlit til virkna 

kapping í bræði
• Kappingarlógin 

ikki nóg mikið

Trýstigatestin 
uppfylt:

FSL § 8:
• áset marknaðin 

sum viðkomandi
• útpeika RMS 

veitara(r)

FSL § 10
• álegg skyldur

Møguligir
kappingar-
trupulleikar

Stig 1

Stig 2

Stig 3

Stig 4

Stig 5

Mynd 1 Vegleiðandi mannagongd í sambandi við marknaðarkanningar og -avgerðir 

Sum dømi, har hetta ger seg galdandi, kann nevnast terminering, har hvør veitari per definitión er 

monopolistur í egnum kervi, og tað tí ikki er nøkur orsøk til formliga at gjøgnumføra stig 2, 3 og 4 út 

í æsir. Har er nøktandi bert at gera eina stutta lýsing av marknaðinum undir stig 2, og síðani fara 

beinleiðis til stig 5. 

Úrslitið av stigunum 1 – 5 (ella pørtum av teimum) er eitt skjal sum inniheldur útkast til 

marknaðarkanning og marknaðaravgerð, ið verður sent veitarunum til hoyringar, áðrenn støða 

verður tikin til at seta marknaðaravgerðina í gildi.“ 

Útkast til marknaðaravgerð: Fastnet hald – smásølumarknaður 1 
Ritið “Fastnet hald – marknaður 1 – Marknaðarskilmarkan, marknaðarkanning og marknaðaravgerð – 

Føroya Tele” varð sent Føroya Tele og Vodafone til hoyringar 11. apríl 2017. 

Vodafone 

Onga viðmerking. 

Føroya Tele 

Føroya Tele metir at fartelefoni er substituert produkt til PSTN/ISDN 

- Farnetið dekkar 99,8%, 

- Atkoman er eins góð og fyri PSTN, ISDN og VoIP, og farnetið er dimensionera til stórar fjøldir, 

- Netið er stabilt (UPS-loysnir á GSM basisstøðum, og uppitíð eins góð og á PSTN) 

- Talugóðskan er høg 

Viðmerking frá FSE 

Evnið er viðgjørt undir marknaði 1 fyri fastnet hald, í broti 1.2, bls. 3 – 10. Hugtakið substitutión er lýst í 

“Regulering av fjarskiftismarknaðum”, brotið 1.6.3 á bls. 22, og sum nevnt frammanfyri, verður ein neyvari 

tekstur settur inn í sama rit, brotini 1.6.2 og 1.6.3. 

Avgerandi fyri, um ein tænasta – í hesum førinum fartelefoni, er eitt substitutt ella ikki fyri fastnetið – og 

harvið hoyrir við til sama marknað sum fastnetið, eru ikki tøkniligu líkheitirnar ella munirnir, men hvørt 

tænastan útinnir eitt kappingartrýst á prísin ella útboðið av fastneti. Slíkt kappingartrýst kann stava frá 

eftirspurningssubstitutión ella útboðssubstitutión, eins og lýst omanfyri, og í ritinum “Regulering av 

fjarskiftismarknaðum”, brotið 1.6.3. 

Ein kanning av munum og líkheitum millum fastnet og fartelefoni kann nýtast til at royna at forklára ella 

undirbyggja, hví tað annaðhvørt er substitutión ella ikki. Men tað er kappingartrýstið, og bert tað, sum er 

avgerandi fyri hvørt tað er substitutión. Inngangurin til brot 1.2.4 á bls. 5 verður tillagaður, soleiðis at 

omanfyristandandi verður betur endurspeglað. 

Tá tað kemur til at allýsa hvørjar tænastur hoyra til ein marknað, so er SSNIP testin høvuðsamboðið til at 

avgera, um viðkomandi tænasta í roynd og veru útinnir eitt slíkt kappingartrýst. SSNIP testin er lýst í ritinum 

“Regulering av fjarskiftismarknaðum”, brotið 1.6.4 á bls. 24 (útkast bls. 22). SSNIP testin er ein test fyri, um 

ein hugsaður monopolistur lønandi og varandi5 er førur fyri at hækka prísin á marknaðinum við 5 – 10%. Er 

svarið ja, so er skilmarkanin í lagi. Er svarið nei, so er skilmarkingin ov smøl. 

Í hesum førinum hava vit allýst tænasturnar sum hoyra til marknaðin sum PSTN, ISDN og VoIP, meðan 

fartelefoni ikki er partur av marknaðinum. Í útkastinum til marknaðaravgerð á marknaði 1 fyri fastnet hald 

hava vit víst á, at føroysku veitararnir eru førir fyri at halda ein prís á fastneti sum er fleiri ferðir tey 5-10% 

hægri enn á fartelefoni; ein tilgongd sum byrjaði tá flat-rate fartelefoni haldini ver og RED komu í apríl/mai 

2014. 

                                                           
5 Í enska litteraturinum verður orðið “non-transitory” nýtt. Tað er umsett til “ikki-fyribils”. Í praksis verður hugt eftir, 
um til ber at lønandi at hækka prísin í eitt skeið uppá eitt til tvey ár. 

Sum tað er ávíst í talvu 1 á bls. 7 í útkastinum til marknaðaravgerð, so er tað ikki bert 5-10% dýrari at ringja 

frá fastnetið, enn at ringja frá fartelefon; tað er munandi dýrari og hevur verið tað í longri tíð. Rationellir 

veitarar høvdu ikki sett prísin á fastneti so høgt, uttan so at tað er lønandi; tapið av inntøkum frá kundum 

sum uppsiga fastnetið fyri at fara yvir til fartelefoni er minni enn meirinntøkurnar av at halda høgu prísirnar 

á fastnetinum. Sostatt er SSNIP testin uppfylt og marknaðurin er tí PSTN, ISDN og VoIP. 

Bíligaru fartelefoni haldini hava við øðrum orðum ikki elvt til, at veitararnir hava sett prísin at ringja frá 

fastneti niður, til tess at umganga kappingina frá fartelefoni; tí elvir fartelefoni ikki til eitt nóg stórt 

kappingartrýst mótvegis fastnetinum, til at talan er um sama marknað. 

Hvør orsøkin til hetta er, kann ein kjakast um. Útkastið til marknaðaravgerð á marknaði 1 lýsir nakrar munir, 

sum kunnu vera forkláring uppá, hví kundar framvegis rinda fyri fastnet, tá fartelefoni er bíligari. 

FSE setir ikki spurnartekin við, um atkoman á fartelefonini, um vit hugsað uttandurða dekning í Føroyum, er 

góð; tað er hon. Innandurða kann dekningurin tó vera svikaligur summastaðni. Talan er heldur ikki um 

telefoni á “føstum stað”, eins og fyri fastnet. Fartelefonin er persónlig og livir eina nomadu tilveru, meðan 

fastnet telefonin er sambandið til alla familjuna ella fyritøkuna, og ein veit tá man ringir til fastnet júst hvar 

móttakarin er staddur. Hetta kunnu vera forkláringar ella partar av forkláringum uppá, hví tað ikki er 

substitutión. 

Hóast talugóðskan á fartelefoni oftast er góð, so er trygdin fyri talugóðsku kortini ikki á sama stigi sum á 

fastneti. Og hóast sjálvt farnetið er stabilt og uppitíðin góð, so veitir farnetið ikki streym til fartelefonina 

eins og PSTN ger; tí ber til at hava eitt virkandi farnet og kortini ikki fáa samband vegna væntandi streym á 

telefonini. Hetta kunnu eisini vera forkláringar ella partar av forkláringum uppá, hví tað ikki er substitutión. 

At nógv húsarhald og virkir framhaldandi hava bæði fastnet og fartelefon bendir á, at fartelefonin framvegis 

ikki verður mett sum eitt fult substitutt fyri fastnetið. Og SSNIP testin ávísir, at til ber lønandi at halda 

munandi hægri prísir á fastneti, uttan at eitt nóg stórt tal av kundum fer yvir til fartelefoni. 

FSE metir tí framvegis, at fartelefonin í løtuni skal síggjast sum komplementer tænasta til fastnetið, og ikki 

sum eitt substitutt. Broytist hetta í framtíðini, so vil FSE endurskoða sína støðu til spurningin. 

Føroya Tele 

Føroya Tele avvísir at vekslara marknaðurin er ein lukkaður marknaður: 

- har er full kapping frá útheiminum 

- vísa til at Vodafone í Íslandi bjóðar Office 365 + Skype for Business 

Viðmerking frá FSE 

Evnið er viðgjørt undir marknaði 1 fyri fastnet hald, í broti 1.3.1, undir yvirskriftini “Samvirkandi tænastur” á 

bls. 14-15. 

FSE hevur ikki ført fram, og førir ikki fram, at marknaðurin fyri vekslaraskipanir sum so er ein “lukkaður 

marknaður”. Tvørturímóti framgongur greitt í “Marknaðaravgerð – smásølumarknaður 1a fyri Vekslara-

skipanir og hartil atknýttar kt-loysnir”, brotið 1.6, at tað finnast nógv sløg av skipanum. 

Til tess at gera tað eitt sindur greiðari, hvussu hesin marknaðurin er háttaður, hevur FSE valt at útbyggja 

ritið “Vekslaraskipanir og hartil atknýttar kt-loysnir”, brot 1.6. um tænastur, og gera eitt nýtt brot 1.7 um 

hví marknaður 1a er viðkomandi at regulera, og nýtt brot 1.8 um ráðandi marknaðarstøðu og um hví 

atburðurin hjá Føroya Tele er skaðiligur fyri kundarnar. Brot 1.7 um trýstigatestina blívur tískil nýtt brot 1.9 

osfr. Hesi brot verða við í endaligu marknaðaravgerðini. 

Føroya Tele 

Føroya Tele vísir á, at un-managed hald við telefonnummari eru í Føroyum: 

- Betri Banki nýtir “Skype for business” (un-managed) sum teirra telefoni loysn. 

- Fleiri kundar hjá FT hava frávalt QoS. 

Viðmerking frá FSE 

Evnið er viðgjørt í broti 1.2.3, bls. 4-5. 

FSE tekur til eftirtektar, at “un-managed” VoIP hald við føroyskum telefonnumrum longu eru í Føroyum. 

Tískil fer FSE at taka “un-managed” VoIP hald við  undir tænasturnar á marknaði 1. Viðkomandi brotini 

verða rættað tilsvarandi. 

Føroya Tele 

Føroya Tele vísir á, ísv. fótnotu 19 á bls. 5, at høvuðsorsøkin til minkingina í fartelefonihaldum er: 

- Flatrate prísstruktururin + broyting í skattaskipanini, sum ger at vinnufyritøkur lata starvsfólk nýta 

fartelefonina privat; tískil avmelda tey privatu telefonina. 

- Fleiri avmelda eisini fastnet telefonina => alsamt meiri samskifti fer yvir fartelefonina, og harvið 

minkar týdningurin av umstillingsborðinum í TotalView alsamt. => stuðlar at farnetið er 

substituerbart produkt til PSTN/ISDN/VoIP. 

Viðmerking frá FSE 

FSE kann taka undir við, at ein týðandi orsøk til minkingina í fartelefonihaldum er tann sum Føroya Tele førir 

fram. Ein onnur viðvirkandi orsøk er, at fjarskiftishagtølini eru tillagað til ITU standard, og harvið er 

definitiónin uppá eitt fartelefon hald smalkað, so hon ikki fevnir um dedikeraði fartelefoni breiðbandshald 

og heldur ikki um M2M telemetri hald. Eisini hevur Føroya Tele áður upplýst fyri FSE, at man hevur “rudda 

upp” í fartelefoni haldum. Hetta hevur tó ikki so nógv við marknaðin fyri fastnet hald at gera. 

Sum víst á omanfyri, so er tað kappingarávirkanin sum hevur týdning fyri, hvørt tvær tænastur substituera 

hvørja aðra í nóg stóran mun til, at talan er um substitutt í kappingarhøpi. Vit mugu leggja til grund, at 

verandi veitarar handla rationelt og profittmaksimerandi, og at tað tí er lønandi at fasthalda hægri prísir á 

fastneti enn á fartelefoni, jb. brot 1.2.4, hóast summir kundar flyta. Tí er fastnet og fartelefoni ikki 

substituttir í hesum høpi. 

Hvørt týdningurin av umstillingsborðinum í TotalView minkar, so hvørt sum talið av fastnet haldum minkar, 

hevur FSE ikki nakra meining um. Um tað er rætt, at týdningurin av umstillingsborðinum í TotalView minkar 

so hvørt fastnet haldini minka, so er neyðugt at hyggja at eini møguligari minking innan tann avmarkaða 

skaran av størri vinnukundum, umleið 35 í tali, sum hevur TotalView/NetTalu. Sum er skal ein kundi sum 

ynskir at nýta TotalView saman við Broadworks (NetTalu) frá Føroya Tele hava fastnet hald hjá Føroya Tele, 

til tess at nýta TotalView vekslaraborðið. Og sum er kann vekslaraborðið í TotalView als ikki nýtast, um 

kundin í staðin velur BroadWorks loysnina frá Vodafone. 

FSE kann ikki avvísa, at um hesin avmarkaði skarin av størri vinnukundum, uml. 35 í tali, sum hevur 

TotalView/NetTalu kombinatiónina, sigur upp øll síni fastnet hald, so standa tey aftur frítt at velja veitara. 

Men hetta er ikki støðan í dag. 

Føroya Tele 

Føroya Tele vísir á, at TotalView og NetTala (BroadWorks) verða seld hvør sær – á hvør sínari søludeild: 

- Formula selur TotalView 

- Føroya Tele selur NetTalu 

- FT eigur ikki 100% av Formula, og tí ber ikki til at lækka prísin á TV og hækka á telefoni! 

Viðmerking frá FSE 

Tað er ikki avgerandi, hvørt sølan av TotalView og NetTalu fer fram á hvør sínari søludeild, og í hvør sínum 

partafelag, tí hetta forðar ikki fyri, at tað eru áhugamálini hjá tí ultimativa eigaranum, Føroya Tele, sum 

verða røkt av báðum deildum, ella at sølan verður koordinera millum deildirnar. 

Sum nevnt er í ritinum “Vekslaraskipanir og hartil atknýttar kt-loysnir”, brotið 1.7.2 (á bls. 15 í útkastinum): 

“...uttan omanfyristandandi samband við Føroya Tele, og við fullari kapping, hevði 

Formula sjálvstøðugt havt ein áhuga í, at TotalView skipanin ómakaleyst kundi samvirka 

við allar teir televeitarar sum eru á marknaðinum, eins og teir gera tá umræður 

útlendska marknaðin (Formula, 2017b), har hvørki teir ella Føroya Tele hava eina 

ráðandi marknaðarstøðu.” 

Um deildirnar vóru so óheftar, sum Føroya Tele leggur upp til í sínum hoyringsskrivi, so høvdu vit als ikki 

tann trupulleikan, sum er í dag. 

FSE kennir ikki hvørjar avtalur liggja millum minnilutaeigararnar á Formula øðrumegin, og so Føroya Tele 

hinumegin. Men FSE kann staðfesta, at Føroya Tele samtakið hevur meirilutan av bæði kapitali og 

atkvøðum í Formula. Føroya Tele upplýsir eisini í roknskapinum, at Formula er eitt dótturfelag. Tískil má FSE 

leggja til grund, at ognarskapurin hjá Føroya Tele í Formula lýkur treytirnar í partafelagslógini, § 7, og at 

Føroya Tele tí hevur seinasta orðið at siga viðvíkjandi fíggjarligum og rakstrarligum avgerðum hjá Formula. 

Hartil kemur, at meirilutin í nevndini í Formula eru persónar sum sita í leiðsluni á P/F Telefonverkinum og 

FT-Samskifti. 

FSE hevur ikki gjørt galdandi, at Føroya Tele umvegis Formula lækkar/dumpar prísin á TotalView, til tess at 

fáa fleiri kundar á telefoni. FSE skal viðmerkja, uttan at gera galdandi at tað er so, at til ber eisini at lækka 

prísin á telefoni, til tess at fáa ordrar og vinna uppá TotalView. 

Føroya Tele 

Føroya Tele sigur í hoyringsskrivinum, at tað ikki er rætt, at Føroya Tele umvegis Formula selur hóp av ERP 

skipanum. M.a. førir Føroya Tele fram at: 

- Talan er um hvør sítt profittcentur, og hvør sítt partafelag. 

- Formula er fult og heilt rikið sum sjálvstøðugt virkisøki. 

Føroya Tele setir tí fram ynski um, at FSE útgreinar og skjalprógvar uppáhaldið. 

Viðmerking frá FSE 

Formula er eitt felag í Føroya Tele samtakinum og leiðslan í Føroya Tele mannar 3 av 4 limum í nevndini fyri 

Formula. Føroya Tele hevur tí endaliga orðið at siga viðvíkjandi fíggjarligum og rakstrarligum avgerðum hjá 

Formula, jb. omanfyri, og tað er tí fyrst og fremst áhugamálini hjá Føroya Tele, ið verða røkt. Tað forðar ikki 

fyri, at atlit eisini verða tikin til minnilutaeigarar í Formula. 

At Føroya Tele, umvegis Formula, selur hóp av ERP skipanum, stendur á heimasíðuni hjá Formula. Tað 

framgongur eisini av ársfrágreiðingum hjá Formula, jb. 2016 roknskapin, síðu 7: 

“Formula veitir ráðgeving og tænastur innan kunningartøkni til vinnuna, almennar og 
kommunalar stovnar í Føroyum og Norðurlondum. Virksemið fevnir um fíggjarstýrings-, 
fyrisitingar-, framleiðslu-, kervis-, hýsing- og prentloysnir. Tænasturnar fevna um 
eginmentar loysnir, umframt at Formula samstarvar við og umboðar útlendskar 
viðurkendar veitarar.” [Undirstriking, FSE] 

At Formula er eitt serstakt profittcentur, er eitt partafelag fyri seg, og fult og heilt verður rikið sum 

sjálvstøðugt virkisøki, sum Føroya Tele vil vera við, broytir ikki tann veruleika, at Føroya Tele samtakið selur 

ein hóp av ERP skipanum. 

Tað eru fleiri ítøkilig dømi um, at Formula ikki einans røkir egin áhugamál, men áhugamálini hjá 

samtakinum, og harvið ikki “fult og heilt” verður rikið sum sjálvstøðugt virkisøki. 

Fjarskiftiseftirlitið hevur forhoyrt seg hjá Kappingareftirlitinum, sum fyrr hevur verið inni í málinum um 

TotalView. Í juni 2010 var fundur millum Kappingareftirlitið og Formula, har Formula lovaði at: 

“...halda ta tilsøgn, ið var givin tann 1. Desember 2009. Í tilsøgnini verður játta Vodafone 

javnbjóðis atgongd til Totalview – skipanina hjá Formula. Javnbjóðis atgongd merkir, at 

Vodafone fær upplýsingar um markmót til Totalview – skipanina”6 

Javnbjóðis skal í hesum sambandi síggjast í mun til Føroya Tele. Við øðrum orðum røkti Formula í 

hesum føri ikki egin áhugamál, men áhugamálini hjá móðurfelagnum. 

Aftaná útboðið hjá Tórshavnar Kommunu um ársskiftið 2014/15, gjørdi Vodafone eina roynd at 

fáa Formula at gera ein connector ímillum TotalView og BroadWorks fyri seg. Vodafone hevur 

veitt Fjarskiftiseftirlitinum avriti av telduposti frá starvsfólki á Formula, sum tann 31. Mars 2016 

boðaði Vodafone frá, at: 

                                                           
6 Teldupostur frá Sigurd Rasmussen á Kappingareftirlitinum til Fróða Magnussen, stjóra á Formula, dagf. 21. Juni 2010 
og endurgivin við loyvi frá Kappingareftirlitinum. 

“...Sum avtalað, hava vit arbeitt við at gera eitt tilboð upp á menningararbeiðið, ið skal 

til, fyri at Totalview kann arbeiða saman við tykkara vekslaraskipan. Vit hava nú fingið 

boð frá Føroya Tele um at steðga hesi tilgongd. Eg fái tí ikki gjørt meira við málið”. 

Hetta er enn eitt dømi um, at Formula ikki fær arbeitt sjálvstøðugt, men tekur ímóti boðum frá 

og/ella røkir áhugamálini hjá móðurfelagnum. 

Vodafone royndi hereftir at fáa ein íslendskan veitara at veita “connectorin”, men 29. mars 2017 

komu boð frá Vodafone Ísland til Vodafone Føroyar, har tey boða frá, at Boðleið er kontaktað av 

Formula við boðum um, at tey ikki mugu selja TotalView í Føroyum (men í øllum hinum Norðan-

londum). Vodafone Ísland upplýsir, at Boðleið hevur upplýst, at teir annars bæði hava neyðugu 

vitanina og manpower til at gera eina integratión fyri Vodafone. 

Umframt at hesi boðini helst eru í stríð við Kappingarlógina § 6 og Hoyvíkssáttmálan §§ 4-57, so kunnu hesi 

boðini illa skiljast sum annað enn eitt framhald av boðunum frá 31. mars 2016, um at steðga veitingum til 

Vodafone8. Um Formula einans røkti egin áhugamál, so skuldi onki verið í vegin fyri at Boðleið leveraði ein 

connector, – tað hevði bert givið fleiri potentiellar TotalView kundar í Føroyum. 

Dømini benda á, at Formula ikki verður rikið sum eitt sjálvstøðugt virkisøki, ið einans tekur atlit til sítt egna 

virksemi, og at hetta heldur ikki er eitt nýtt fyribrigdi. 

Føroya Tele 

Til útsøgnina hjá FSE um, at “vertikal integratión ger, at Føroya Tele kontrollerar alla virðisketuna”, og at 

“tað ger tað lætt at menna og marknaðarføra nýggjar tænastur, uttan at blanda aðrar veitarar uppí”, sigur 

Føroya Tele, at “FT Samskifti og Vodafone hava somu atgongdir til bæði IP neti og PSTN/ISDN neti og hava 

somu møguleikar at økja um virðisketuna á líka føti”. 

Viðmerking frá FSE 

FSE kann vísa til kanningarnar, ið SPEKT hevur gjørt og avlevera ávikavist 8. juli 2015 og 30. november 2016. 

Kanningarnar vísa, at stórur munur er á atgongdini hjá FT Samskifti og Vodafone til tænasturnar frá FT-Net. 

Hartil kemur, at FT-Net heldur til undir somu lon sum FT Samskifti, og leiðslan í FT-Net er partur av 

leiðslubólkinum á Føroya Tele. 

FSE stendur tí við sína útsøgn! 

Føroya Tele 

Føroya Tele upplýsir í sínum hoyringsskrivi til “Smásølumarknaðurin fyri fastnet hald – marknaður 1“, at: 

- “tað ber væl til at kombinera TotalView og fartelefoni eins og aðalráðini hava gjørt”. Føroya Tele 

vísir á, at 99% av fjarskiftisútreiðslunum hjá aðalráðunum fara til Vodafone, og 1% til Føroya Tele. 

                                                           
7 Jb. handilssáttmálan millum Føroyar og ES, Article 25 (O.J. 1997/126/EC, 1997, p. 5). 
8 Tað sum í kappingarhøpi verður nevnt ”foreclosure” ella ”refusal to supply”. 

FSE skal viðmerkja til hetta, at avtalað er við Formula um at koma við einum yvirliti yvir hvørjir ítøkiligir 

munir eru fyri vinnukundar sum nýta TotalView saman við BroadWorks frá ávikavist Føroya Tele ella 

Vodafone, um teir velja telefoni frá ávikavist Føroya Tele ella Vodafone. 

Føroya Tele 

Føroya Tele vísir loksins á, í sínum hoyringsskrivi til “Smásølumarknaðurin fyri fastnet hald – marknaður 1“, 

at: 

- Føroya Tele heldur fast í, at PSTN/ISDN/VoIP marknaðurin skuldu síggjast sum ein samantvinnaður 

marknaður við fartelefoni og VoIP tænastum frá útlendska marknaðinum so sum Microsoft. Føroya 

Tele metir tí ikki, at FSE kann staðfesta at Føroya Tele samtakið hevur RMS á fastnetinum. 

Sum FSE hevur víst á frammanfyri, so er fartelefoni ikki substituerbar við PSTN/ISDN/VoIP. 

Loysnin Skype for Business frá Microsoft, sum Betri banki brúkar, nýtir ISDN og fast forval við føroyskum 

telefonnumrum. Bæði ISDN og VoIP er longu sum er inkludera í marknaðin, og tí hevur Føroya Tele onki 

grundarlag at seta spurnartekin við, hvørt Føroya Tele er RMS veitari á fastnetinum. 

Hartil skal fyri góðan ordans skuld nevnast, at Skype for Business kann ikki samanberast við TotalView. 

Skype for Business er ein integratión av telduposti, video/talu-samrøðum, instant messaging (IM), VoIP og 

fíluyvirføring, sum eru savnaðar í ein pakka. Harnæst, og tað er týðandi, er ongin forðing fyri, at eitt nú Betri 

banki skiftir televeitara, uttan at hetta nervar teirra nýtslu av Skype for Business. 

Ígildiskoma 

Ígildiskoman fyri skyldur á marknaði 1 er broytt frá 1. juli 2017 til ávikavist 1. oktober 2017 og 1. januar 

2018, jb. bls. 22 og 28. 

- Skyldan á marknaði 1 um kervisatgongd kemur í gildi 1. oktober 2017. 

- Skyldan á marknaði 1 um ikki-diskriminatión kemur í gildi 1. oktober 2017. 

- Skyldan á marknaði 1 um gjøgnumskygni kemur í gildi 1. oktober 2017. 

- Skyldan á marknaði 1, um prístamarhald grundað á søguligar prísir, kemur í gildi 1. januar 2018. 

- Skyldan á marknaði 1, um kostnaðarroknskap, kemur í gildi 1. januar 2018. 

- Skyldan á marknaði 1, 2 og 3, um roknskaparligt sundurbýti, kemur í gildi 1. januar 2018. 

Aðrar broytingar í útkastinum til marknaðaravgerð viðv. fastnet haldum: 

FSE hevur gjørt fylgjandi broytingar í útkastinum til marknaðaravgerð á marknaðinum fyri fastnet hald: 

 

1. Á bls. 15, næsta brot, er setningurin: 

 

“...Úrslitið er, at kundarnir sum nýta NetTalu og TotalView ikki hava møguleika at skifta televeitara, 

uttan samstundis at skifta frá verandi samvirkandi NetTalu og TotalView loysn.” 

 

broyttur til: 

“...Úrslitið er sambært Vodafone, at kundarnir sum nýta NetTalu og TotalView ikki hava møguleika 

at skifta televeitara, uttan samstundis at skifta frá verandi samvirkandi NetTalu og TotalView 

loysn.” 

 

2. Á bls. 15, 6. brot, er orðið “eisini” sett inn í setningin: “Støðan hjá Føroya Tele sum helst landsins 

størsti heildarveitari av KST loysnum til vinnulívið, kann helst eisini gera at vinnukundar v.fl. aftra 

seg við at flyta partar av kundaviðskiftinum til annan televeitara.” 

 

3. Á bls. 15 er, sum úrslit av at marknaður 1a ikki er endaliga viðgjørdur – og bíðar eftir nærri greining 

frá Formula, hesin setningur (7 brotið) strikaður: 

 

“Samanumtikið staðfestir Fjarskiftiseftirlitið, at marknaður 1 er eyðkendur við at vera 

monopollíknandi, at gáttin hjá einum nýkomara at koma inn á marknaðin er sera høg og varandi, og 

at tað eru stórar forðingar hjá verandi kappingarneytum at kappast um vinnukundasegmentið á 

marknaði 1”. 

 

4. Á bls. 19 er, sum úrslit av at marknaður 1a ikki er endaliga viðgjørdur – og bíðar eftir nærri greining 

frá Formula, setningurin: 

 

“Við atlitið til at loysa teir kappingartrupulleikar, sum Fjarskiftiseftirlitið hevur staðfest viðv. NetTalu 

og TotalView, hevur Fjarskiftiseftirlitið við heimild í FSL § 10 stk. 1 og 2 álagt Føroya Tele skyldir á 

marknaði 1a, t.e. smásølumarknaðurin  fyri vekslaraskipanir og hartil atknýttar KT-loysnir. Hesar 

skyldir eru lýstar á nevnda marknaði, jb. ritið: “Marknaðaravgerð – smásølumarknaður 1a fyri 

vekslaraskipanir og hartil atknýttar kt-loysnir.”,  

 

broyttur til: 

 

“Við atlitið til at loysa teir kappingartrupulleikar, sum Fjarskiftiseftirlitið heldur seg hava staðfest 

viðv. NetTalu og TotalView, hevur Fjarskiftiseftirlitið við heimild í FSL § 10 stk. 1 og 2 í hyggju at 

áleggja Føroya Tele skyldir á marknaði 1a, t.e. smásølumarknaðurin  fyri vekslaraskipanir og hartil 

atknýttar KT-loysnir. Hesar skyldir verða ætlandi lýstar í ritinum: “Marknaðaravgerð – 

smásølumarknaður 1a fyri vekslaraskipanir og hartil atknýttar kt-loysnir”.” 

 

5. Í brot 1.6.4 á síðu 24 í úkastinum til marknaðaravgerð, er “skylda til rímuligar prísir” nýtt, í staðin 

fyri skylda til prístamarhald, har prísásetingarhátturin er “søguligir kostnaðir”. Fjarskiftiseftirlitið 

hevur valt at orða tey fyrstu fýra brotini í broti 1.6.4. soleiðis: 

“Fjarskiftiseftirlitið áleggur við heimild í FSL § 15 stk. 1 og 2 Føroya Tele eina skyldu til 

prístamarhald. 

Sambært FSL § 15 stk. 2 ásetir Fjarskiftiseftirlitið hvør prísásetingarháttur skal nýtast. 

Havandi í huga, at PSTN og ISDN er ein minkandi marknaður við avmarkaðum 

incitamentum til nýggjar íløgur, metir Fjarskiftiseftirlitið, at “søguligir kostnaðir” er ein 

hóskandi prísásetingarháttur fyri fastnet hald og tilhoyrandi tænastur. Við søguligan 

kostnað skal skiljast, at prísirnir skulu ásetast grundað á veruliga kostnaðin íroknað eina 

rímiliga renting. Hetta er sama skylda sum var í konsessiónini fyri Føroya Tele9 undir 

gomlu fjarskiftislógini. 

Søguligir kostnaðir merkir, at prísirnir fyri fastnet hald og tilhoyrandi tænastur skulu 

grundast á roknskaparliga uppgjørdu kostnaðirnar, sum kunnu førast til viðkomandi hald 

ella tænastur. 

Relevantu aktivini skulu soleiðis takast upp til upprunaliga bókaða virðið við frádrátti fyri 

søguligar roknskaparligar avskrivingar. Heilsølutænastur, eitt nú rátt kopar, sum innganga 

í framleiðsluna av fastnet haldum og tilhoyrandi tænastum, skulu somuleiðis innganga til 

søguligar kostnaðir, uttan so at Fjarskiftiseftirlitið hevur ásett ein reguleraðan prís fyri 

tann ávísa marknaðin; í so fall skal reguleraði prísurin nýtast uttan mun til at 

prísásetingarhátturin er “søguligir kostnaðir”.” 

6. Á bls. 27, brotið 1.6.7, er í ljósinum av, at marknaður 1a ikki er endaliga viðgjørdur – og 

bíðar eftir nærri greining frá Formula, teksturin broyttur frá: 

 

“Fjarskiftiseftirlitið hevur í serstøkum skjali allýst marknaðin fyri vekslaraskipanir og hartil 

atknýttar kt-loysnir, og lýst hendan sum ein atknýttan viðkomandi marknað. Fjarskiftis-

eftirlitið hevur herundir ávíst, at tætta sambandið millum marknaðin fyri fastnet hald og 

marknaðin fyri fyri vekslaraskipanir og hartil atknýttar kt-loysnir, og sterka støðan hjá 

Føroya Tele samtakinum innan Totalview, vekslaraskipanir og hýsing, er við til at 

stavnsbinda størstu vinnufyritøkurnar til at keypa televeitingar frá Føroya Tele, og tí er við 

til at avmarkað kappingina um fastnet hald til hesar kundar. 

 

Fjarskiftiseftirlitið hevur tí valt at áleggja Føroya Tele skyldur sambært FSL § 10 stk. 1 og 2,  

til tess at fáa kappingina um fastnet hald til virkiskundar at virka betur. Hesar skyldur eru 

lýstar í ritinum “Marknaðaravgerð – smásølumarknaður 1a fyri vekslaraskipanir og hartil 

atknýttar kt-loysnir”.” 

 

broyttur til: 

 

“Fjarskiftiseftirlitið hevur í serstøkum skjali lýst marknaðin fyri vekslaraskipanir og hartil 

atknýttar kt-loysnir. Fjarskiftiseftirlitið hevur í hyggju at lýsa hendan marknaðin sum 

viðkomandi, og at áleggja Føroya Tele skyldur sambært FSL § 10 stk. 1 og 2,  til tess at fáa 

kappingina um fastnet hald til virkiskundar at virka betur. Hesar ætlaðu skyldur verða 

lýstar í ritinum “Marknaðaravgerð – smásølumarknaður 1a fyri vekslaraskipanir og hartil 

atknýttar kt-loysnir”.” 

                                                           
9 Í konsessiónini, § 11, var skyldan orðað soleiðis: “Gjald, sum FT leggur á tænastu fyri at lata annan koncessión[s]hava 
nýta fjarskiftiskervi, skal miða eftir, hvør tann veruligi kostnaðurin er, ið tann ber, sum viðkomandi fjarskiftiskervi 
rekur, rímiligur vinningur íroknaður” (Vinnumálastýrið, 1999). 

7. Smærri málsligar tillagingar uttan innihaldaliga broyting. 

Útkast til marknaðaravgerð: Fastnet access (originering) – heilsølumarknaður 2 
Ritið “Fastnet access (originering) – marknaður 2 – Marknaðarskilmarkan, marknaðarkanning og 

marknaðaravgerð – Føroya Tele” varð sent Føroya Tele og Vodafone til hoyringar 11. apríl 2017. 

Vodafone 

Onga viðmerking. 

Føroya Tele 

Føroya Tele viðmerkir til síðu 2: FT-Net eigur accessnetið, linjukortið og abonnenttrinið. FT-Samskifti eigur 

bert høvuðssentralin. 

Viðmerking frá FSE 

Verður rættað á bls. 2. FSE bygdi sínar upplýsingar á frágreiðingina hjá Spekt, sum er gjørd eftir 

upplýsingum frá Føroya Tele samtakinum. 

Føroya Tele 

Føroya Tele mælir til at KPI’ar verða almannakunngjørdir hálvárliga, í staðin fyri mánaðarliga. 

Viðmerking frá FSE 

Verður tikið til eftirtektar. Broytt samsvarandi á bls. 26. 

 

Ígildiskoma 

Ígildiskoman fyri skyldur á marknaði 2 er broytt frá 1. juli til 1. oktober, jb. bls. 25, 29 og 30. 

 

Herumframt eru gjørdar hesar rættingar/broytingar: 

Bls. 7: Generelt er tað gjørt greitt, at “managed” og “un-managed” VoIP eru javnstillað. 

Bls. 11 og 13: Tilvísingar til managed VoIP eru broyttar til VoIP, við tað at “managed” og “un-managed” 

VoIP eru javnstillað. 

Síða 15:  brot 1.4.3 “... grundgevingar í rktk j...” broytt til: “... grundgevingar í ritinum...”. 

Síða 18:  brot 1.8: raðfylgjan á yvirlitinum yvir skyldur er broytt, so hon samsvarar við eftirfylgjandi 

brotini.  

Útkast til marknaðaravgerð: Fastnet terminering – heilsølumarknaður 3 
Ritið “Fastnet terminering – marknaður 3 – Marknaðarskilmarkan, marknaðarkanning og marknaðaravgerð 

– Føroya Tele & Vodafone” varð sent Føroya Tele og Vodafone til hoyringar 11. apríl 2017. 

Vodafone 

Onga viðmerking. 

Føroya Tele 

- S. 6: Vodafone hevur nummarblokkin 200000-209999 og bjóðar við hesum eisini PSTN Terminering. 

Vodafone eigur tí eisini at vera tikið við í viðgerðina av PSTN Terminering. 

- S. 11, stk. 1.4: Vodafone eigur at rættast fyri Vodafone, so VF verður fevnt av PSTN Terminering. 

Viðmerking frá FSE 

Vodafone hevur upplýst fyri FSE, at Vodafone sløkti fastnet sentralin um ársskiftið 2015/16 og veitir í dag 

allar fastnet tænasturnar yvir VoIP (BroadWorks). Orsøkin var, at grundarlag var ikki fyri fastnet/PSTN 

framleiðslu, tí prísurin fyri framføring hjá Føroya Tele var so høgur. 

Sostatt er ikki orsøk til at gera broytingarnar, ið FT skjýtur upp. 

Føroya Tele 

Føroya sigur til part 1.6.4 Skylda um prístamarhald, har nýggir prísir verða ásettir fyri terminering, at FT 

tekur ikki undir við lækkingini av termineringsprísunum. 

- FT metir ikki, at ein príslækking hoyrir heima í marknaðaravgerðini. 

- FT sigur seg ikki kenna grundarlagið fyri príslækkingini. 

- FT sigur at príslækkingin ikki hevur verið til hoyringar. 

Viðmerking frá FSE 

FSE hevur viðgjørt spurningin um lækking av termineringsprísunum í útkastinum til marknaðaravgerð, og 

hevur sent teir til hoyringar í sjálvari marknaðaravgerðini. Grundarlagið undir lækkingini eru teir benchmark 

prísir sum FSE hevur latið gjørt. Tískil hevur FT atgongd til grundarlagið. 

FSE metir, at tann viðgerð sum er í útkastinum til marknaðaravgerð er nøktandi og stendur fast við hana. 

 

Ígildiskoma 

Ígildiskoman fyri skyldur á marknaði 3 er broytt frá 1. juli til 1. oktober, jb. bls. 21, 25 og 26. 

 

Herumframt eru gjørdar hesar rættingar/broytingar: 

Bls. 6: Generelt er tað gjørt greitt, at “managed” og “un-managed” VoIP eru javnstillað. 

Bls. 6: Yvirskriftin: “PSTN, ISDN og managed VoIP” er broytt til ”PSTN, ISDN og VoIP” 

Bls. 6:  Tað er præsisera, at “Bæði managed og un-managed VoIP hald koma undir marknaðin fyri 

fastnet terminering.” 

 

Bls. 6: Brotið:  Unmanaged VoIP og fótnota 7 eru strikað. 

 

Bls. 7: “Terminering av ferðslu umvegis managed VoIP (IP ferðsla yvir breiðband, VoB, við 

føroyskum telefonnummari)” er broytt til: 

“Terminering av ferðslu umvegis VoIP (managed og un-managed IP ferðsla yvir breiðband, 

VoB, við føroyskum telefonnummari)” 

Bls. 11: “Terminering av ferðslu umvegis managed VoIP (IP ferðsla yvir breiðband, VoB, við 

føroyskum telefonnummari)” er broytt til: 

“Terminering av ferðslu umvegis VoIP (managed og un-managed IP ferðsla yvir breiðband, 

VoB, við føroyskum telefonnummari)” 

Bls. 8  “Tað er funktiónin sum er avgerandi fyri um tænastan hoyrir til marknað 3. Hvat slag av tøkni 

nýtt verður, er hinvegin ikki avgerandi (tøknineutralt)” er broytt til: 

Tað er kappingarávirkanin sum er avgerandi fyri um tænastan hoyrir til marknað 3. Hvat slag 

av tøkni nýtt verður, er hinvegin ikki avgerandi (tøknineutralt). 

Bls. 25 “Fjarskiftiseftirlitið ásetir tí hesar mestuprísir fyri fastnet terminering (PSTN, ISDN, VoIP og 

krossporteringslíknandi tænastur) at galda pr. 1. juli 2017:” er broytt til: 

“Fjarskiftiseftirlitið ásetir tí hesar mestuprísir fyri fastnet terminering (PSTN, ISDN, VoIP og 

krossporteringslíknandi tænastur) at galda pr. 1. oktober 2017:” 

Bls. 26: Hesin teksturin, ið er ein gloymd leivd frá áðrenn dagføring av Benchmark til BP4-17, er ikki 

viðkomandi longur og er tí strikaður: 

“Termineringsprisurin lækkar í fyrstu atløgu pr. 1. juli 2017 til 2016-støði í teimum londum, 

sum eru næstdýrast av teimum 17 benchmarklondunum í ES/EEA, sum Ísland nýtti í síni 

termineringsavgerð í 2016. Við prísavgerðini dettur fasta gjaldið pr. uppkall burtur, eins og er 

galdandi fyri benchmark-londini í Europa. 

Termineringsærísurin lækkar í aðru atløgu pr. 1. Juli 2018 til ein prís, sum er 20% omanfyri 

BP4-2016 prísin – tvs. sama lutfallsliga prís sum í 2014 avgerðini, og ásetir samstundis at 

prísirnir peak og off-peak skulu vera eins. Sostatt verður prísbygnaðurin harmoniseraður til 

londini í ES/EEA.” 


